
ETNOPEDAGOSKI PRISTUP PREVENIRANJU
SOCIJALNOG ISKLJUCIVANJA MLADIH?

Sazetak

Etnopedagoski pristup preveniranju socijalnog iskljucivanja
mladih podrazumijeva istraZivanje i koristenje narodnog odgoja kao
drustveno-historijskog fenomena u strukturiranju savremenog
odgojno-obrazovnog sistema. Narodna pedagogija se pri tome ne
moze u polpunosti obnoviti, a to nije ni potrebno, pa se ona danas
treba stapati sa savremenom pedagoskom misli. U prilog tome govore
i temeljna svojstva narodne pedagogije u kojima ona nudi pristupe,
metode i postupke za rjesavanje problema unutar aktuelne krize
odgoja i obrazovanja. Ta svojstva proizilaze iz toga da se kod svih
naroda kao ciljevi odgoja uocavaju vrline kao Sto su: ljubav prema
roditeljima, ljubav prema radu, zdravije, pamet, drustvenost
(ljudskost), dobrota, cast, cednost (postenje), vjernost i pravednost,
prezir prema ljencarenju, prijazan odnos prema starijima, $to se
postize u povezanosti odgoja, samoodgoja i preodgoja. Znacaj
etnopedagoskih spoznaja u izgradnji sistema preveniranja socijalne
iskljucenosti  mladih se ogleda u primjeni visegeneracijskih
pedagoskih iskustava na polju razvoja covjeka kao osobnosti i kao
drustvenog bica.

Kljucne rije¢i: etnopedagogija, narodna pedagogija, odgojno-
obrazovni sistem, preveniranje, socijalna iskljucenost.

Uvod

Pedagogija kao znanost objasnjava i sistematizira znanja o
odgoju koji je njen predmet izucavanja. U formalno-znanstvenom

smislu pedagogija je mlada znanost i postojanje nje kao takve je
jedan sasvim mali period u onome $to nazivamo proslost ljudskoga
roda. S druge strane predmet njenog izuc¢avanja je ,.star koliko i
sam ljudski rod. Pedagoska znanost je nastala kao rezultat intencija
da se fenomenu odgoja pristupi na znanstveno utemeljen i
provjeren nacin. U ovom pristupu, kada je u pitanju zapadnjacki
dio svijeta, mozemo oznaliti nekoliko presudnih determinanti
nastanka znanosti o odgoju. Prvi momenat jeste izdvajanje
pedagogije iz krila filozofije u XIX stolje¢u s pojavom djela
njemackog filozofa J. F. Herbarta Opcéa pedagogija izvedena iz
svrhe odgoja (1806) i1 Opca prakticna filozofija (1807). U duhu
herbartizma nastaje normativna znanost o odgoju koja je bila
dominantan pravac u proucavanju odgoja skoro ¢itavo jedno
stoljece. Nadalje, pocetkom XX stoljeca javljaju se potrebe i teznje
proucavanja odgojnog fenomena kroz emirijski  pristup
,objektivnim pedagoskim ¢injenicama®“. Tome je velikim dijelom
doprinijelo svojevrsno prodiranje metode eksperimenta iz podrucja
prirodnih znanosti na prostor psiholoskih 1 pedagoskih istrazivanja.
Osim toga, na oblikovanje pedagogije kao znanosti o odgoju veliki
utjecaj su imali Diltheyevo utemeljenje hermeneutike i duhovne
znanosti (duhovnoznanstvena pedagogija), zatim kritiCka teorija
koju su razvili Horkheimer, Adorno, Marcuse, Fromm, a kasnije i
Habermas, Wellmer, Offe, Schmidt, Negt (kriticka znanost o
odgoju). Nuzno je spomenuti i1 utjecaj biheviorizma, kao 1
simbolickog interakcionizma, €iji predstavnici su G. H. Mead, H.
Blumer 1 E. Goffman, kao i etnometodologije i njenog osnivaca H.
Garfinkela na znanost o odgoju s obzirom na nove metodoloske
pristupe u proucavanju razli¢itth komponenata odgojnog
fenomena.

U danaSnjem vremenu ,znanost o odgoju je postala
nepreglednim podru¢jem® (Gudjons, 1994:17). Ona sve vise
postaje integriraju¢a ,,socijalna znanost koja se naslanja na nacelo
interdisciplinarnosti (Gudjons, 1994:24). Uza sve to, u nasem
vremenu nuzno se namece pitanje koje nije novo, ali je sada
svakako posebno aktuelno: Sta je sa sustinom odgoja danas, gdje je
mozemo i trebamo traziti. ,,Jedan dio odgovora bi mogao biti da je
podruéje za ovaj iskorak podruéje tradicijskog, narodnog zivog i
zivotnog odgajanja“ (Tufekci¢, 2009:266). To =znaci da

’ Opsirnije o ovome vidjeti u Kénig, E. i Zedler, P. (2001) Teorije znanosti o
odgoju.: uvod u osnove, metode i prakticnu primjenu, Zagreb: Educa.

etnopedagoske spoznaje mogu pruziti veliku pomo¢ u preveniranju
i osmiSljavanju rjeSavanja za savremene probleme odgoja i
obrazovanja, medu kojima je svakako 1 problem socijalne
isklju¢enosti mladih.*

Formiranja li¢nosti, socijalizacija i individualizacija nasuprot
socijalnoj iskljucenosti mladih u kontekstu tradicijske
pedagoske kulture

Prirodu odnosa kultura — odgoj moZzemo razumjeti
utvrdivanjem  razlike izmedu autentitnog  (istinskog) i
instrumentaliziranog (institucionaliziranog) odgoja. To

razlikovanje podrazumijeva odgoj kao antropolosku kategoriju s
jedne, i odgoj kao pedagosku (didakticku) kategoriju, s druge
strane (Slatina, 2006). Autenti¢ni odgoj je povezan s kulturom, ,,ali
ovaj pojam nadilazi pojam pukog kultiviranja sklonosti koje covjek
svojim rodenjem donosi. To znai da autenticni odgoj izvire iz
vrijednosti zivljenja, iz objektivno (univerzalno) vazecih vrednota,
iz vjere. A to su one vrijednosti koje se ljudskom upotrebom i
koriStenjem ne daju ‘potrositi’, koje se u maglama proslosti ne
mogu izgubiti“ (Slatina, 1999:246).

Tradicijska kultura odgajanja kao sfera duhovna kulture je
akumulirana energija koja je nastajala viSestoljetnim razvojem
covjeCanstva i bivala osnazivana svim pokoljenjima nasih predaka.
Veza medu pokoljenjima obezbjeduje se odgojem. ['ammbckuii
(Galljskij) smatra da sadaSnje generacije, koje su izgubile
drustveno-historijsko sjecanje, zive na osnovu informacionog
»prtljaga® etnogenetskih predodzbi dalekih epoha. U genima naSih
predaka je bio zakodiran ve¢i dio nasih savremenih zacetaka. Stoga
nas oni, nasi daleki preci, tako zapovjednicki primoravaju danas da
se prepustimo radosti svijetlog dana i da se bojimo no¢i, da
obamiremo od straha i likujemo zbog uspjeha (I"amibckuii, 1994,
prema Bakaes, 2000). Pedagoska kultura naroda predstavlja polje

* Etnopedagogija je interdisciplinarna grana znanosti i sastavnica pedagogije
koja proucava elemente tradicijskog narodnog odgoja i iznalazi mogucnosti
primjene rezultata do kojih dolazi u kreiranju savremenih odgojno-obrazovnih
sistema. Za osnivaca etnopedagogije smatra se ruski pedagog G. N. Volkov (T.
H. Bonkog). Vise o etnopedagogiji vidjeti u njegovim djelima Smroneoacocuxa
(1974, 1999) i Yysawuuckas smuonedazocuxa (2004), kao i u radu: Tufekéic, A.
(2009) ,,Etnopedagogija kao znanstvena disciplina, Skolski vjesnik, 58 (3): 265-
279, koji je i nastao na temeljnim idejama Volkova o etnopedagogiji prikazanim
u njegovim navedenim djelima.

povezivanja tradicije i savremenosti kada je u pitanju odgoj i razvoj
pojedinca i1 drustva. Znacajnom se, tako, Cini etnopedagoska
formula Volkova koja glasi: bez tradicija nema kulture, bez kulture
nema odgoja, bez odgoja nema duhovnosti, bez duhovnosti nema
li¢nosti, bez li¢nosti nema naroda (Bonkos, 2004).

Do nastanka pismenosti pedagoske ideje prenosile su se s
pokoljenja na pokoljenje putem usmenog narodnog stvaralaStva.
Bajke, poslovice, zagonetke, predanja, pjesme znacajni su Cuvari
narodne pedagogije, izvoriSta pedagoSke mudrosti naroda i
elementarnih pedagoskih kategorija. Odgajatelji iz naroda su dobro
poznavali psiholoske osobine djeteta, tankocutno pronicali u
duhovni svijet djetinjstva 1 mladosti. Narod je izgradivao sistem
odgoja prvenstveno prema svojim interesima i potrebama pa se s
aspekta narodne pedagogije odgoj koji ne odgovara tim potrebama
1 interesima moze okarakterizirati kao antiodgoj jer razara li¢nost
covijeka (BomkoB, 1999). Narodni odgoj je ukljucivao i razlicite
oblike obrazovanja i podrazumijevao je usvajanje znanja koja su
ucvrséena u visestoljetnom iskustvu. Stoga u narodnoj pedagogiji
odgoj 1 obrazovanje ¢ine cjelinu i medusobno se dopunjuju jer ih
ona organski objedinjava.

U narodnoj pedagogiji u potpunosti je prisutno Zzivotno
iskustvo odgajanja. Snaga narodne pedagogije je u masovnosti
pedagoskih procesa i ona se javlja kao ziva nit koja povezuje
proslost s budué¢im te iz pokoljenja u pokoljenje izgraduje sliku
naroda u njegovim najboljim crtama. Pedagosko iskustvo porodica
se tako generaliziralo na nivou zaseoka, mahale 1 cijelog sela, zatim
cijele okoline i napokon cijelog naroda ili zemlje (/lanununa,
2007). Iskonska mudrost narodnog odgoja lezi u postovanju i
uzdizanju majke 1 majcinstva (maj¢inski odgoj), u svojevrsnom
kultu djeteta i potomstva, u vjeri u zastitnicku mo¢ oca. Moze se
rec¢i da su ovo jedne od najstarijih pedagoskih kategorija, ako ne i
vjecnih, koje danas djelimi¢no poprimaju znacenja zastarjelosti,
sujevjerja i predrasuda, mada sam zivot ne daje dovoljno osnova za
njihovu jednostranu negativnu ocjenu.

Kod svih naroda se kao ciljevi odgoja uoc¢avaju vrline kao Sto
su: ljubav prema roditeljima, ljubav prema radu, zdravlje, pamet,
drustvenost (ljudskost), dobrota, ¢ast, cednost (postenje), vjernost i
pravednost, prezir prema ljencarenju, prijazan odnos prema
starijima (BacuiareBna, 2003). U usmenom stvaralastvu mnogih
naroda javljaju se junaci okarakterizirani mnogim osobinama koje
sviedoce o bogatstvu ljudske prirode. S aspekta narodne pedagogije

covjek treba ovladati ovim vrlinama u harmoni¢nom jedinstvu, a to
se postize u medusobnoj povezanosti odgoja, samoodgoja i
preodgoja. Pravilan odgoj, koji vodi zeljenom razvoju li¢nosti, u
narodnoj pedagogiji prvenstveno predstavlja podrsku unutrasnjim
snagama ¢ovjeka kojima se on odupire negativnim osobinama. Ako
u c¢ovjeku nema odgojenih tih unutras$njih sila za odupiranje
negativnim utjecajima, vrline ée biti zatrte i gubit ¢e se. Te vrline i
njihove suprotnosti po misljenju Volkova (Bonkos, 1999) su
sljedece:

— prvo: um — njega zamracuju razdrazljivost i ogor¢enost;

— drugo: druzeljubivost, drustvenost — nju potire zavist;

— trece: savjest — nju uniStava pohlepnost;

— Cetvrto: dobar odgoj — na njega moze djelovati negativna

loSa sredina;

— peto: skromnost — njoj Steti raspustenost, raskalasenost;

— Sesto: dobrota — njoj smeta samoljublje;

— sedmo: sreca — njoj je suprotna ljubomora.

UsavrSavanje covjeka u narodu je sasvim konkretno i
odredeno, a usmjereno je ka formiranju konkretnih kvaliteta
li¢nosti medu kojima su najvazniji oni koji se odnose na rad. U
narodnim umotvorinama razvijene su ideje o velikim
mogucénostima usavr$avanja Covjeka kroz rad. Odgoj kroz rad je
osnovni problem pedagogije svih naroda, a ljubav prema radu
(radinost) je jedan od najvaznijih ciljeva odgoja. Radni odgoj je
okvir cjelokupnog sistema narodnog odgoja. Izvan njega nema ni
tjelesnog, ni estetskog, ni moralnog odgoja, tj. bez rada nema ni
punovrijednog odgoja. Rad se ovdje javlja kao pocetak i nuzan
uvjet odgajanja, a razvijena radinost i pravilan odnos prema radu
krajnji je rezultat odgoja mladih generacija. U narodnoj pedagogiji
postoji naputak da su u radu koji se obavlja s ljubavlju radost,
uzitak 1 zdravlje, a u radinosti je, pak, istinski covjekov moral
(Boakos, 2004). Kroz rad ljudi su gradili ljepotu u svakoj sferi
svog zivota, $to se ocituje u narodnoj nosnji, ukraSavanju alata i
predmeta za svakodnevnu upotrebu, vezu, rezbarijama, izradi kuca
i sl. Ova posebna vrsta estetskog ukusa odgajala se stolje¢ima.
Osim toga, najvazniji ciljevi i dostignu¢a moralnog, intelektualnog
i tjelesnog odgoja djece u narodu su se ostvarivali kroz rad, a
ocuvanje zdravlja i radne sposobnosti do smrti smatralo se velikom
sre¢om. Osim rada vazan uvjet usavrSavanja li¢nosti u narodnoj
pedagogiji je veza Covjeka sa sebi sliénim, S$to je predstavljalo

znaajni faktor predupredenja bilo kojeg oblika iskljucenosti.
Socijalizacija, shvadena iz ugla temeljnih postulata narodnog
tradicijskog odgoja, proces je koji otkriva i podstice u covjeku
kulturnu samosvijest. Covjek kroz ovaj proces stjede sposobnost da
osjeti sebe kao jedinstvenu cjelinu u Sirokom duhovnom prostoru.
Razvoj covjekove licnosti, moralno i duhovno formiranje je
rezultat njegovog stjecanja drustveno-historijskog iskustva u
procesima socijalizacije i usvajanja normi drustvenih i op¢eljudskih
odnosa u procesima internalizacije (BacunseBna, 2003). Boakos
(1999) istice da odgojni sistem u narodu nije poznavao savr§enog
Robinzona 1 u ovom sistemu veza izmedu ljudi se podsticala
pozivom na jedinstveno djelovanje, na solidarnost. Ovi pozivi
posebno dolaze do izrazaja u nekim od najvrednijih aksioma
narodne pedagogije koji govori o tome da se ljubav prema svom
narodu ne moZe graditi na mrznji prema drugim narodima, da je
ljubav prema vlastitom djetetu istovremeno 1 ljubav prema djetetu i
mladom covjeku uopce, da je briga o rastu i razvoju vlastite djece
istovremeno 1 briga za djecu uopée. U tradicionalnom sistemu
odgoja mladi su se navikavali da cijene obicaje drugih naroda i
skupina. Zbog toga su, smatra Bomnkxor (2004), narodi koji Zive na
razli¢itim krajevima svijeta, bez uzajamnog utjecaja, nezavisno
jedni od drugih, dijelili istu misao — treba postovati onaj obicaj koji
postoji u nekom kraju (dijelu svijeta). U tom smislu moZzemo kod
svih naroda naci razlicite nacine kojima se mladima sugerisalo da
¢e prijatelja 1 neprijatelja prepoznati po tome kako se covjek odnosi
prema narodnim obicajima. Njihovo potcjenjivanje je siguran znak
neprijateljstva. Stoga je narodna pedagogija, bez obzira na to
koliko je mi posmatrali samo kao dio tradicijske kulture,
univerzalna 1 vjec¢na, kao Sto je to i1 sam odgoj koji se u
etnopedagogiji u tom smislu naziva duhovnim kosmosom
oznacavajuci tako vjecnost odgoja i njegovih vrijednosti (Bonkos,
2004). Njena univerzalnost ogleda se jo§ 1 u zajedniCkim,
suStinskim elementima narodnih pedagogija svih naroda koji
omogucéavaju 1 svojevrstan ,,prijenos® znanja iz jedne narodne
pedagogije (pedagogije jednog naroda) u drugu. Ti elementi su
sljede¢i (Hapoanast mearoruka v 3THOTIEArOTUKA):

— postojanje ideala li¢nosti koji je o¢uvan u folkloru, epu i
drugim izvorima narodne duhovne kulture, a koji
predstavljaju sistem opéeljudskih vrijednosti;

— jedinstvo prirodnog mehanizma razvoja narodnih

pedagogija (pedagogija raznih naroda) koji se izrazava u
uzajamnom djelovanju socijalnih (drustvenih) zahtjeva;

— jedinstvo faktora odgoja koji omogucavaju djetetu da se
aktivno ukljuéuje u realnu ljudsku djelatnost i
komunikaciju (priroda, rad, igra i dr.); zajedni¢ko-grupni i
humanisticki usmjeren karakter obrazovanja i odgoja.

Osim ovih zajednickih karakteristika koje ¢ine samu jezgru
svih narodnih pedagogija, postoje i tzv. varijabilne karakteristike
narodnih pedagogija razli¢itih etnosa, a to su prirodno-geografski
uvjeti 1 historijske osobitosti razvoja naroda. Ove karakteristike
odreduju karakter rada, igara, praznika, tradicija i obreda, sadrzaj
usmenog narodnog stvaralastva, likovne umjetnosti i narodnih
zanata, specifi¢nost uzajamnih odnosa ljudi te odnosa Covjeka
prema okolnoj prirodi.

Svjesno postavljanje odgojnih ciljeva u narodnoj pedagogiji
je uvijek podrazumijevalo njihovo ostvarivanje na nivou
uzajamnog odgoja i1 samoodgoja. Smisao aktivnosti narodnih
pedagoga je u stvaranju stvarnog prostora za konstruktivan primjer
i ljubav koji se trebaju podariti mladim ljudima kako bi se se
savladavali osjecaji zavisti, zlobe 1 neprijateljstva. Volkov navodi
da je svojevremeno Martin Luther pisao da ¢ovjek odgajajuci djecu
dokazuje ljubav prema Bogu i da dijete, bez obzira na starost
roditelja, mora znati da ga otac 1 majka vole (Bonkos, 2004).
Narodni pedagozi, u tom smislu, nisu bili Cisti retoricari i
teoretiCari, za razliku od predstavnika apstraktne formalizovane
pedagogije. Snaga narodne pedagogije je u tome da ona ostvaruje
dijalog svakog covjeka s druStvenom sredinom, a time i s
covjeCanstvom, i na taj nacin ukljucuje pojedinca u Zivot zajednice.
Ova snaga ima izvoriste u shvatanju svakog covjeka kao jednog
cijelog svijeta kojeg na noge postavlja energija mudrosti porodice i
roda. Iz mudrosti roda nastaje mudrost naroda, iz narodnih
mudrosti — mudrost cijelog drustva. Mudrost porodice utemeljena
je na ljubavi 1 brizi za Covjeka uopce. Na taj nacin se kod svih
naroda svijeta smatra da je pravi covjek onaj koji voli djecu i brine
se o starcima, a da se djeca i1 unuci koji zaboravljaju roditelje i
starce ne mogu smatrati ljudima. Starac koji Zivi razmisljajuéi o
djeci 1 unucima je samo otjelotvorenje mudrosti (Bosikos, 2004). Iz
svega ovoga se moze zakljuciti da porodi¢ni odgoj predstavlja

kljuéno podrugje narodne pedagogije.’ Porodica je u tom smislu
mjesto formiranja unutarporodi¢ne i meduporodicne tradicije koja
je osnova opéeljudskih tradicija dobra, uzajamne pomoéi i
milosrda. U skladu s tradicionalnim moralom razli¢itih naroda,
prava porodica je srediSte ljubavi, uzajamne brige i duhovne
povezanosti svih ljudi koji u njoj zive ([Hanmmuna, 2007). Zbog
toga je jedan od najvaznijih zadataka narodne pedagogije
pripremanje mladih za brak i porodi¢ni zivot. Stolje¢ima su se
mladi pripremali za izvrSavanje porodi¢nih obaveza jos od ranog
djetinjstva. Na kvalitet pripreme za brak i porodi¢ni Zivot u velikoj
je mjeri utjecao, prije svega primjer i autoritet roditelja, a takoder i
javno miSljenje drustvene sredine koje je davalo prednost onim
mladi¢ima i djevojkama koji su bili najbolje pripremljeni za rad
(Konecamuenxko, 2004).

Analiziraju¢i kljuéne odrednice narodne pedagogije, mozemo
ista¢i to da je narodna pedagogija snazna upravo zbog toga Sto u
njoj susreCemo harmonijsko djelovanje razli¢itih komponenti
odgoja. Nijedan faktor narodnog odgoja, niti ijedno sredstvo niti
metoda ne postoje samostalno, udaljavajuci se jedno od drugog. Na
taj nacin je u narodnoj pedagogiji sve povezano i ona se odlikuje
jedinstvenoséu odgojnih utjecaja na linost koji za cilj imaju
uklju¢ivanje, a ne iskljucivanje pojedinca od najranije Zivotne dobi
u puninu drustvenog zivota i rada.

> Porodi¢ni odgoj je bio svojevrsna paradigma u promisljanjima o odgoju i
ljudskom razvoju kod svih pedagoskih mislilaca klasika i prije formalnog
nastanka pedagogije kao znanosti. J. A. Komensky je na osnovu uopcavanja
iskustva kuénog odgoja u radnickim porodicama afirmirao i razradio ideju
»~materinske Skole”. Kod zasnivanja principa uskladivanja s prirodom, on je
uzimao u obzir narodno iskustvo. Neka didakticka pravila kod Komenskog dana
su u obliku narodnih aforizama, a u rjedim sluCajevima narodni aforizmi
predstavljaju neke elemente didaktickih odrednica. Inace, Komensky je svoju
prosvjetiteljsku djelatnost zapoceo kao sakuplja¢ usmenog stvaralastva ceskog
naroda, kao istraziva¢ njegove tradicije i obicaja, stvarajuci djelo koje bi
odgovaralo potrebama naroda. Pestalozzi sve vrijeme svog djelovanja apeluje na
narodno pedagosko iskustvo i narodne poglede na odgoj. Najprirodnija Skola je u
rodnoj ku¢i. Po njegovom misljenju sredstva odgoja narodna Skola treba crpiti iz
zivota naroda. K. JI. Ymmrckn (USinski) je narodnu pedagogiju smatrao jednim
od najvaznijih faktora pod utjecajem kojeg se izgraduje pedagoska nauka. On
smatra da se narodni odgoj javlja kao ziv organizam u historijskom procesu
narodnog razvitka. Bajke i pri¢e USinskog najbolji su primjer koristenja narodne
pedagogije u odgoju, kako u porodici, tako i u $koli (Bomkos, 1999).

Zakljucak

Imaju¢i sve ovo u vidu, moze se reéi da je u tradicijskoj
kulturi odgajanja svakodnevni Zivot bio determinirajuéi okvir, kao i
izvoriSte 1 utoCiSte svih narodnih pedagoskih djelovanja. Ova
djelovanja su, dakle, izvirala iz same punine Zivota jedne konkretne
zajednice i obuhvatala su cjelokupni zivotni ciklus od rodenja do
smrti. Pri tome je svakoj Zivotnoj situaciji bilo imanentno odgojno
djelovanje, ¢ime se ostvarivala harmoni¢na veza izmedu pojedinca
i zajednice. U svemu tome, razli¢iti elementi tradicijske kulture, a
naroc€ito narodno stvaralastvo u svim njegovim oblicima, imali su
najvazniju (primarnu) ulogu. Sve faze i svi procesi odrastanja i
odgajanja u tradicijskoj kulturi u svojoj osnovi su imali
enkulturacijske, akulturacijske, socijalizacijske i internalizacijske
momente. Na taj nacin dolazilo je do stvaranja onih pedagoskih
(odgojnih) djelovanja koji su se odnosili na formiranje pravilnog
odnosa prema drugima, prema socijalnom okruzenju, a sve to je
imalo svoja izvoriSta u odnosu prema konkretnom prirodnom
(zavi¢ajnom) okruzenju. Dakle, sva nastojanja i sva stremljenja
narodne pedagogije, koja prije svega pripadaju sferi autenti¢nog
odgoja, bila su usmjerena ka ukljuc¢ivanju pojedinca u sva podrucja
zivota jedne zajednice, i to kroz sve faze zivotnog ciklusa.

Zbog svega ovoga smatramo da je u izgradnju sistema
preveniranja socijalne iskljucenosti mladih neophodno 1 moguce
inkorporiranje etnopedagoskih spoznaja. Ove spoznaje nose veliki
broj informacija o provjerenim i transgeneracijski uoblicavanim
pedagoskim iskustvima koja se odnose na razvoj Covjeka kao
neponovljive osobnosti i kao druStvenog bica, tj. bi¢a koje je
osposobljeno da svoju individualnost i bivstvovanje ostvaruje i
potvrduje u konkretnom drustvenom kontekstu, a ne izvan tog
konteksta. Posebno je pitanje koliko je ,sluzbena® pedagogija
spremna prepoznavati i prihvatati ova iskustva jer se u pojedinim
sferama institucionalnog odgojnog rada ona sve vise svodi na
pokusaje primjene gotovih rjeSenja 1 tzv. radionica koje pocesto
uvjerljivo li¢e na dril, a ne na odgoj.

